
Аннотация:
Выявляются особенности поэзии Саиды Хунаговой, в которой отразились 

черты отечественной литературы 80 – 90-х гг. Определяются идейно-тематиче-
ское своеобразие, жанровые и структурно-стилевые особенности произведений, 
вошедших в различные сборники. Отмечаются такие содержательные особен-
ности стихов, как внимание к феномену отдельной личности, сложной природе 
человеческого сознания, что оказало влияние на поэтическую форму творческих 
явлений. Опора на сравнительно-типологический метод позволяет уточнить свя-
зи поэзии С. Хунаговой с общим литературным процессом нового этапа его разви-
тия, что углубляет теоретические знания о природе искусства слова. Творческие 
искания поэта анализируются в контексте национальной литературы, что, со-
гласно замыслу, дает представление о типологических особенностях современно-
го художественно-эстетического процесса.

Abstract: 
The paper examines the peculiarities of Saida Khunagova’s poetry, which re-

flects the features of domestic literature of the 1980-1990s. The authors determine 

the ideological and thematic originality, genre, structural and style features of the 
works included in various collections. Such meaningful features of poems as atten-
tion to the phenomenon of an individual, the complex nature of human conscious-
ness, which influenced the poetic form of creative phenomena, are noted. Reliance 
on a comparative typological method allows us to clarify the connections of S. 
Khunagova’s poetry with the general literature process of a new stage of its develop-
ment, which deepens theoretical knowledge about the nature of the art of the word. 
The poet’s creative searches are analyzed in the context of national literature, which, 
according to the plan, gives an idea of    the typological features of the modern artistic 
- aesthetic process.

Keywords:
Typological connections, ideological and artistic searches, conflict strengthening, 

lyric poetry, figurative thinking, originality of style

Пэублэ гущыI.
Я 80 – 90-рэ илъэсхэм ялъэхъанэ 

пштэмэ, адыгэ поэзием хэхъоныгъэ 
инхэр зэришIыгъэр хэткIи нэрылъ-
эгъу. Темэм кIоцIылъ мэхьанэр 
нахь куу хъугъэ. Героим иеплъыкIэ 
зештэ, зеубгъу. КъэгъэлъэгъокIэ-
гъэпсыкIэу тхэхэрэм зыдаIыгъым 
хэпшIыкIэу зызэблехъу. Ар дэгъоу 
къахэщы И. МэщбашIэм, Хь. Бэрэ-
тарым, Н. Къуекъом, М. Емыжым 
яусэхэм. Ащ фэд, нахь ныбжьы-
к1эхэу а лъэхъанэм литературэм 
къыхэхьагъэхэм ятворчествэ уеп-
лъыгъэми. КъэтIуагъэм  епхыгъэу 
уцугъэх тхэн Iофым яшъыпкъэу фэ-
лэжьэгъэ С.Хъунагом, Х. Хъурумэм, 
С. ГутIэм, Ф.Мамрыкъом, З. Хьакъ-
унэ-Хъуазым ягъогухэр. 

Ахэмэ ащыщ пэпчъ ежь мэкъэ 
гъэнэфагъэ псынкIэу зэригъэнэфэщ-
тым зэрэпылъыгъэхэр лъэгъугъуа-
еп. Ау шъхьадж ежь идунэееплъы-
к1э шIэхэу зэримыгъотыгъэр хэткIи 
нафэ – ари къэшIэгъуаеп. Шъып-
къэ, ар Iоф псынкIэп.  Ахэр уахъ-
тэм и1эрылъхьэх, ащ фэш1 гъогу 
къинмыгъуае къак1ун фаеу мэхъу. 
Ныбжьык1эу тхэныр езыгъа-
жьэрэм хэутыгъэхэр (щык1агъэ 
и1эми) ымыш1ыхэмэ, ащыгъум  
гъэнэфагъэу и1эпэ1эсэныгъэ хигъ-
эхъон ылъэк1ыщтэп. Адэ сыдэущ-
тэу а зэкIэ щыпэк1эк1ыгъа Хъунэго 
Саидэ итворчествэ? Ащ фэдэ упчIэр 
зэшIохын фаеу къэуцу.

Гухэлъым кIыгъоу упчIэу 
гъэуцугъэхэр.

УпчIэу гъэуцугъэхэр зэпхыгъэ-
хэр Хъунэго Саидэ ипоэзие изэрэщыт. 

Поэтым ытхыгъэхэр уахътэм диш-
тэу, ащ къыпкъырыкIэу зызэ-
раштагъэр къыдэлъытагъ.  Илъэс 
60-хэм ащегъэжьагъэу хэгъэгу ли-
тературэм хэхъо инхэр ышIыхэзэ 
ыпэкIэ лъыкIотагъ. ЦIыфым изы-
тет шъыпкъэ къэзгъэлъэгъорэ 
еплъыкIэр нахь куу хъугъэ. Ащ 
икъэгъэлъэгъуакIи хэпшIыкIэу 
нахь щэрыоу зэрэуцугъэми щэч 
хэлъэп. Хъунэго Саидэ иусэхэм ещ 
фэдэ еплъыкIэ-екIолIакIэ зэрахэлъ-
ыр дэгъоу олъэгъу. 

Темэукъыгъэлъагъорэм къикIырэ 
гупшысэм нахь зештэ, философ-
скэ лъапсэм мэхьанэу иIэм хэхъо. 
Медитативнэ лирикэу а лъэхъа-
нэм рекIокIыгъэм ифэмэбжьымэхэр      
Саидэ ытхыгъэхэм къызэранэсыгъ-
эр зэхэошIэ [1: 392]. Ащ нэмыкIэу 
къыдэлъытагъэр - Хъунагом ит-
хылъхэр адыгэ поэзием имызакъ-
оу зэкIэ литературэм хэхъухьэрэ 
зэхъокIныгъэхэм зэряпхыгъэр ары.   

Iофыгъор зыфэгъэзагъэр, 
методхэр.

Iофыгъом ыгъэпсэолъагъэхэр: 
Хъунэго Саидэ итхылъхэр. Ащ 
ехьылIагъэу ыкIи зэкIэ хэгъэгум 
щырекIокIырэ литературэм фэгъэ-
хьыгъэ Iофыгъохэр, ащ нэмыкIэу, 
теорием епхыгъэхэу Iофыгъо инхэр 
зэшIозыхырэ ученэхэу Г. Гамзато-
вым, Ю. Суровцевым, К. Султано-
вым, Л. Арутюновым, К. Шаззо, А 
Овчаренкэм ятхылъхэр. Метэдхэу 
авторыр къызпкъырыкIыгъэхэр 
– лъэхъан зэфэшъхьафхэр зэз-
гъэпшэным ыуж итыр, типологи-
ем инэшанэхэр зыгъэпсэуалъэрэр, 

теоретическэ анализыр лъап-
сэ зыфэгъэу ыкIи ар хэпшIыкIэу 
зыгъэфедэрэр.

Нахь къыхэщырэ Iофыгъохэр.
Усак1ор тинэрылъэгъу дунаер 

ары зыщыпсэурэр. Ащ къыделъ-
ытэ цIыфым ихарактер изытет 
къызыпкъырыкIрэр - Л. Бекизовым 
зэриIуагъэу, - «в связи со средой его 
обитания, с традициями, нравами», 
«обычиями и природой…» [2: 149]. 

Ау щы1 джащ фэдэу нэмык1 
дунаеу ежь усак1ом зыфигъэпсы-
жьыгъэр, ар ащ идунай, ащ итхыгъ-
эхэм ямыш1ык1э-гъэпсык1э я1, 
аужыпкъэм – 

ащ имэкъамэ: ащыгъум хэти 
гу лъитэгъагъэп щы1эныгъэм 
фэгъэхьыгъэ мэхьанэшхо зи1э 
гупшысэхэр къызыдэзыхьыгъэ 
пшъэшъэжъые ц1ык1у поэзием къы-
зэрэхэхьагъэм.     Мары          шъукъ-
ядж мы сатырэхэм: «Нэплъэгъур 
с1эгуит1у ащыуалъэзэ, къэк1орэ 
мафэм селъэбакъо, гъотк1о зырызэу 
с1эпэзы, 1э щэигъэм макъэр къы-
нэсы»; «К1о, нынэ, к1о, сик1ал!» «...
синан...» Ык1и ак1элъэныкъуит1у-
к1э точкабэхэр къызэш1эк1ыгъэ гу-
щы1эхэр – «...синан...», «...сыд къя-
п1ол1эна, синанэу си нэнэжъ, зэк1э 
мыщ къыщыхъу-щыш1агъэхэм?» 
Мыщ дэжьым нанэу хъун ылъэ-
к1ыщт ежьым ие шъыпкъэ нанэри 
(нэнэжъыри), фэшъхьаф пстэухэу 
зэк1эри афэзыгъэгъухэу, гъунэн-
чъэу ш1у зылъэгъухэрэр нэнэшхохэ-
ри (ныри).

Тхылъеджэм гу лъитагъэп по-
эзием сурэтыш1э пшъхьапэ щыла-
жьэу зэрэригъэжьагъэм, ащ иапэ-
рэ тхылъ ц1ык1оу усэхэр зыдэтым 
щэхъу къызэрэдимыгъэк1ыгъэзэ: 
«Сиусэ икъоу къэмы1уми, мэкъэмэ 
нэпц1 идагъоп» («Осэпсыц»); «Усэ 
заулэу стхыгъэри нынэп1осхэм ап1у-
жьыгъ. Ситхьапэ фыжьы, гущы1эм 
сыдечъажьэ, еомэ-еозэ, зэгуасщхэ-
мэ – зэгок1ыжьызэ сипшысэ нэфа-
п1эм фащэжьы» (ардэдэм). Усак1ор 
творчествэм икъиныгъохэм, зылъ-
ыхъурэ гущы1эр къыгъотыным 
пае зэпыригъэзэгъэ «гущы1э мин 
пчъагъэхэм» (В. Маяковский) къате-
гущы1эрэм фэд, ауми гу лъымытэн 

плъэк1ырэп ащ игупшысэхэр нахь 
куоу «зэрехыхэрэм» ык1и нахь чы-
жьэу зэрэлъык1уатэхэрэм – ар къы-
зытегущы1эрэр фэшъхьаф дунае 
зыгъэпсыным, фэшъхьаф орэд «моу 
шъэбэ-шъабэу, бэмэ рамыщажьэу, 
бэм к1эмыдаоу орэд» зыусыным 
зык1уач1э езыхьыл1эгъэ усак1ом 
къинмыгъуае зэрилъэгъурэр ары. 

Сыда нахь мэхьанэшхо зи1э 
шъыпкъагъэр зыхэлъыр? Щы1э-
ныгъэ шъыпкъэм икъежьап1э

тыдэ щы1а ык1и тыдэ щылъы-
к1уатэра? Ошъогур арэп, космосыри 
арэп, жъуагъохэмрэ природэмрэ яп-
салъэхэзэ арэп, псэмрэ акъылымрэ 
гуш1уагъор адагощызэ арына? Гу-
ш1уагъор щы1агъ, ау ар адырэ ду-
нэе чыжьэу зылъымы1эсыжьыщт-
хэр – к1элэц1ык1угъор ары:

Къамылышъхьэм мазэр хэсэу,
Жъогъо инхэр осэу къесхэу,
Къумбылыжъым удхэр хизэу,
Чэщы к1ахьхэр нарты пшысэу
Къэсэш1эжьы сабыигъор. 
Зэщагъэкъогъэ зэхэш1ык1ым 

насыпэу щы1агъэр зыпкъы ригъэу-
цожьын ылъэк1ыщтэп. 

«Пшъэхъухэр» зыфи1орэ тхылъ-
ым къыдэхьэгъэ усэхэм ащыщыбэ-
хэр ш1улъэгъуныгъэм ехьыл1агъэх. 
Хъунагом ежь иеу ылъытэрэ ч1ып1э 
гъунапкъэхэр «къэгъэчъыхьэгъ-
энхэр» ик1асэп, ш1улъэгъуныгъ-
эр арымэ, ар зыфаер «нэ нэгъуад-
жэхэм» защиухъумэныр, изакъоу, 
хэти къылъымыплъэу къэнэныр 
ары. Ау мыщ щыплъэгъурэп мамыр 
зэгуры1оныгъэу жъалымагъэмрэ 
шъугъоныгъэмрэ ащыухъумагъэр, 
сыда п1омэ, ежь бзылъфыгъэр ары 
ны1эп ш1у зылъэгъурэр, адырэм 
(хъулъфыгъэм) фэгъэхьыгъэмэ, – 
ар ащ (бзылъфыгъэм) ищы1эныгъэ 
къызэрэхафэрэр, мыгъэунэфыгъэ 
зэфэхьысыжьыгъэ горэу, пц1ыусэу, 
тхьагъэпц1эу, ет1ани ош1э-дэмы-
ш1эу ыпашъхьэ ыгу пэмычыжьэу 
хъулъфыгъэу къыготэу, дыщы1эу, а 
охътэ дэдэми пэчыжьэу щы1. 

Усэу «Щы1эныгъэр къины» зы-
фи1орэм хэтых: Ежьырырэ Уашъ-
омрэ, щы1эныгъэу

зыхэтымрэ гъаш1эмрэ 1удэна-
к1эу зэзыпхыщтыгъэхэр зэпычыгъэ 

хъугъэх, зы1этыщтхэ к1уач1э ахэ-
мылъыжьэу тамэхэр къэнагъэх, 
– «жьыбгъэм ощхыр зэпичыгъ 
щыгъыжъые чы1оу, гупшысэмэ 
сащылъыхъуагъ 1уданэ сылъыхъ-
оу, зэпысш1эжьынэу с1огъагъ, 
сфэук1оч1ыщт фэдэу», уахътэр 
арымэ, къызэтеп1эжэн плъэк1ы-
хэщтэп, «уахътэр – сабый: к1ощт, 
чъэщт, укъыщинэщт». О пшъхьэ-
к1э къыптефэщтыгъэу умыгъэцэ-
к1агъэм угу ыгъэузэу уфэзэщы: 
«Къыпщыгугъыгъэм пфэлъэк1мэ 
игугъэ нэк1 къызтемгъаф». Ц1ы-
фыр уашъом зэрэк1эрычыгъэм 
фэдэу, ощхым ипсычъэрхэр жьыб-
гъэм зэрэзэбгыриутыгъэхэм фэ-
дэу, ыш1эщтыр ымыш1эу ц1ыфыр 
уахътэм утыгум къызэрэринэрэм 
фэдэу, ц1ыфхэми яаужырэ мафэхэр 
жъалымэгъэ шъхьэзэкъоныгъэм 
хэтыхэу къахьы – «Пчыхьэрэ къэ-
учъы1ыгъ, чэщырэ псыр мэщты, 
к1элэгъури т1эпык1ыгъ, хьадэгъ-
ум тыщэщтэ».

Джаущтэу «зэпэкъудыигъэхэу» 
драмэм ихъугъэ-ш1агъэхэм заушъ-
омбгъузэ, к1эухыр къызэрэсырэм 
иидее зыпкъы еуцо, ау ар зик1эу-
хыр дунаем щыря1э щы1эныгъэри, 
тхьэм ащ фиухэсыгъэ мэфэ пчъагъ-
эри арэп, ар зыфэгъэхьыгъэр джа 
анахь мэхьанэ зэратырэу ц1э зимы-
1энк1и хъущтыр, ау гушхуагъэ ц1ы-
фым къыхэзылъхьэрэр ары. Пкъыгъо 
зэфэшъхьафхэм, зэхэугуфык1ыгъ-
эу къэ1отагъэхэм, ары пак1ошъ, 
хъугъэ-ш1эгъэ анахь къызэрык1о-
хэм къапкъырык1ырэ к1уач1эр ары 
драматургие хъугъэ-ш1эгъэ шъхьа-
1эхэм якъэк1уап1эхэр: «Силэгъухэм 
ащыщхэм дунаер ахъожьыгъах, мэр-
к1о чъыг ч1эгъым чэщырэ сыч1эсэу 
сыщыс», «сипчъэ егъэтыгъэу къыхэ-
к1ы, зыгорэ къы1ухьэгъакъомэ с1о-
зэ», «ц1ыфхэр гупсэфэу яунэмэ ары-
сых, сэ урам къутагъэм тезгъэхьагь 
сипшысэ», «Ыш1эщтыр ымыш1эу 
ощхыр къэнагъ, ащ иощхыцэхэм 
осыр къахэсэ – осыр къесыщт, хэт 
ащк1э уенэкъокъущт, арышъ, уе-
зэгъы, сыда пш1эщтыр?», «Мы дуна-
ир гъэш1эгъон, ущыт пш1ош1зэ, уте-
фэн, къэп1он пш1ош1зэ, къыуа1он, 

пш1озэфагъэр къыоон, пш1ошъып-
къа1ом уигъэпц1эн, умэкъамэ къы-
хэбдзэн, хэмылъхьагъэр къыхахын, 
умымысэу уаумысын, шъхьадж 
идагъо къыпхигъотэн, акъылын-
чъэм уигъэсэн», нэмык1хэри. Адэ 
щы1а зыгорэ шъыпкъагъэрэ зэфагъ-
эрэ къыпкъырыпхын плъэк1ынэу? 
– щы1 зыгорэ, ащк1э хэти нэкъ-
окъогъу уиш1ыщтэп – ар гур ц1ыф-
хэм афызэ1ухыгъэныр ары, джары 
шъыпкъ мэк1э дэдэу ц1ыфхэм къа-
хафэрэр. Мы дунаеу пц1ымрэ нэпэн-
чъагъэмрэ зэлъаубытыгъэм ежьыри 
(бзылъфыгъэр ары) щыщы1, зэк1э-
ри щыщы1эх, адырэри (хъулъфыгъ-
эр ары) джащ фэдэу щыщы1 ык1и 
ащ (хъулъфыгъэм) ц1ыфым ешъ-
хьащык1оным пае нэпэнчъагъэ-
нэхъоинчъагъэ къызыфегъэфедэ. 
Анахьэу хэгъэунэфык1ыгъэнэу 
ифэшъуаш Хъунэго Саидэ иящэнэ-
рэ тхылъэу «Макъэр шъхьафит» 
зыфи1орэм. Анахь мэхьанэ шъхьа-
1эу ащ щыпхырыщыгъэр ц1ыфым 
ифитныгь, ишъхьафитныгъ ары. 
Авторым зэритхырэмк1э, ятэжъэу 
Хъунэго Исхьакъ Мамсыр ыкъом 
1923-рэ илъэсым хабзэм ил1ык1охэм 
щы1эныгъэмрэ къэралыгъомрэ я1о-
фыгъохэм ятегущы1эн хэлэжьэным 
ифитныгъэ 1ахыгъагъ: «Мы тхылъ-
ыр зыфэгъэхьыгъэр ц1ыфы пстэуми 
амэкъэ шъхьафит» ары, – щетхы 
ащ итхылъ ипэублэ гущы1э. 1эпк1э-
лъэпк1агъэмрэ шэн-хэбзэ зэк1ужьрэ 
сыдигъок1и арыгъуазэхэрэм ащы-
щыгъ Хъунагохэм ял1акъо.

Ц1ыфхэм язэфыщытык1э шап-
хъэхэу авторым зигугъу къыш1ы-
хэрэр зэбгъэпшэнхэ плъэк1ыщтыр 
ижъырэ адыгэхэм нахьыпэм ш1уш1э-
ныр къызэрагуры1ощтыгъэр ары. А 
шэн-хабзэр усак1омк1э «къэзыухъу-
мэрэ тхылъэу», нэмык1хэмк1э шэн-
зек1уак1эм ишапхъэхэу мэхъу. Хъу-
нагом зэк1э иусэхэр мэхьэнэ 1ушк1э 
ушъагъэх джащ къыхэк1эу зыщыщ 
л1акъом фэгъэхьыгъэу ащ ытхыгъэ 
усэхэр уемыхъырэхъышэжьэу 
пш1ошъы мэхъух. «Макъэр шъхьа-
фит» зыфи1орэ тхылъым дэхьэгъэ 
усэхэм къахэщыхэрэр акъылыгъэ 
куурэ философскэ гупшысэ лъагэрэ 

зэрахэлъыр, жабзэр зэрэкъэбзэ дэ-
дэр, ц1ыфым ипсихологие, зэдэмыш-
тэныгъэхэу ащ ыгу щызэбэныхэрэм, 
ар къэзыуцухьэрэ обществэм изы-
тет куоу зэрахэгупшысыхьэрэр ары. 
Усак1ом итхэк1э-ш1ык1эхэри зи 
яп1ол1эн умылъэк1ынэу пшъхьапэх 
– ащ лъэныкъо пстэури къыдилъы-
тэзэ ары дунаер, пкъыгъохэр, ц1ы-
фыр зэрэзэригъаш1эхэрэр, ак1оц1 
ушъагъэу, зэпэбгъэуцунхэ умылъэ-
к1ынхэу къыпш1ош1ыхэрэр загъо-
рэ зэпэгъэуцугъэхэу, зэбгъэпшэнхэ 
умылъэк1ынхэу къыпш1ош1ыхэрэр 
зэгъэпшагъэхэу, – лыягъэ гори хэ-
мылъэу, дэхэгъэ нэпц1 гори къы-
хэмыфэу, мэхьанэмк1э ушъагъэу, 
мыжъо лъап1эм фэдэу къабзэу, гуп-
ц1анэу, апэу къа1огъэ гущы1эм фэ-
дэу гъэпсыгъэх:

Къэк1ощт мафэр ук1ыгъахэу 
Тыгъэм ы1эгу илъ.
Сатырит1у усэм джыри джащ 

фэдиз къык1элъык1ощт, ау апэрэми 
хэтэлъагъо къэзымыгъэзэжьынэу 
блэк1ыгъэ щы1эныгъэм (уахътэм) 
иидееу тхьамык1агъор къызыхэ-
щырэр, сыд фэдэрэ ублап1и к1эух 
къызэрэфэк1уагъэр, тыгъэу зэк1э 
дунаем тетыри щыпсэурэри къэ-
зыгъэфабэрэм ежь нахьи нахь лъа-
п1эу, анахь лъэшэу къыгъэхъугъэ 
Ц1ыфыр ы1эгушъо ригъэстыхьагъ. 
Ежь дэжь ар – зызыук1ыжьыгъэр – 
ыщэжьыгъ. Адэ ащыгъум зэфэшъ-
хьафыбэу гъэпсыгъэ щы1эныгъэр 
– къэк1ыхэрэмрэ псэушъхьэхэмрэ, 
ахэмэ ауж Ежь фэдэу акъыл зи1эр 
къызэригъэхъугъэхэмк1э Тхьэшхом 
1офэу ыш1агъэр пк1энчъэ хъугъэба! 
Икъук1э упч1эм зэфагъэ зэрэхэлъ-
ымрэ ащ иджэуап зэгъэу зэрэщы-
тымрэ къыуагъаш1э къык1элъы-
к1орэ сатырэхэм:

Къэхъущт к1алэр фыкъогъахэу 
Ным ык1ышъо хэлъ.
Ц1ыфым иакъыл шъхьас ымы-

ш1эу зэк1эри зэрэзэхикъутэрэр къы-
зэтезыгъэуцон зылъэк1ын к1уач1э 
гори ошъогуми щы1эп, ащ фэдэ 
к1уач1э Ч1ыгуми тебгъотэщтэп, 
аужырэ сабыир Ным ышъо зэрэ-
хэлъэу мал1эмэ. Джаущтэу зы гуп-
шысэм ишэпхъит1у зэригъапшэзэ, 

зэпигъэуцухэзэ, Хъунэго Саидэ иусэ 
сатырэ къыщеты зэманым иидее ин 
дэдэ – ащк1э образ, метафорэ мэхьа-
нэу къытырэр умыгъэш1эгъон зэ-
рэмылъэк1ырэм имызакъоу къыд-
гуригъа1орэр ц1ыфыр зыщыгугъэу 
зытеуцогъэ пытап1эр цыхьэш1эгъ-
уджэу зэрэщытыр ары. Зэтек1ырэ 
еплъык1эу усак1ом ыгъэфедагъ-
эм гупшысэ пшъхьапэ ззрэхэлъыр 
тинэрылъэгъу.

Къушъхьэ горэми дэк1оенэу зэ-
рэмыхъугъэр усак1ом къыте1о: адэ 
ар гухэк1ы щэхъумэ, ащ пае ар мэт-
хьаусыха? Къушъхьэр арэп 1офыр 
зыфэгъэхьыгъэр, тамыгъэ фэдэу ащ 
ар егъэфедэ ны1эп. Мары игупшысэ 
зыфэгъэхьыгъэр:

Чыжьэк1э сеплъызэ, гъаш1эр 
згъэк1уагъэ,
К1ощтыр зэк1уахэм – 
сык1эгъожьыгъ.
Зэк1э ык1уач1э рихьыл1агъ-

эу усак1ор зыгъэгумэк1ырэр зы 
1офыгъу – ежь нахь к1оч1аджэхэу, 
псэушъхьэ зэфэшъхьафхэм ялыеу 
Тхьэм къыгъэхъугъэ Ц1ыфым сыд 
пае къызыфагъэхъугъэр ымыгъэца-
к1эу бэрэ къыхэк1ыра? Къык1элъы-
к1орэ усэ сатырит1умэ ащ иджэуап 
имэхьанэ къытфызэ1уахы:

Сэ силъэужмэ яонтэгъуагъэ 
Сызэмыплъэк1ызэ хэк1ок1эжьыгъ.
Лъэужхэр арэп к1одыгъэхэр, 

ахэмэ яонтэгъугъ нахьк1э. Нэмы-
к1эу къэп1он хъумэ, нэбгырэ пэпчъи 
зэхэубытагъэу зэк1эми аш1агъэр зэ-
рэмак1эм къыхэк1эу къушъхьэ шы-
гум, ш1уш1эгъэ шъыпкъэм нэсын-
хэк1э джыри бэ гъогоу ак1ун фаер. 
Мэкъэмэ гохьым пэпш1ын плъэ-
к1ынэу, дахэу зэк1ужьэу къушъхьэр 
хъун ылъэк1ыгъ, Ц1ыфым ар еп1о-
л1эн плъэк1ыщтэп: зыдыригъаш-
тэу, лые гори емылъэгъул1эу дунаер 
зэрэгъэпсыгъэм фэдэу «зиш1ыныр» 
ц1ыфым фэук1оч1ыгъэп.

Ц1ыфыр икъук1э 
щы1эныгъэм зэрэфытемыгъ-

эпсыхьагъэм, иакъыл, икъарыу 
зэрэмылъэшым ык1и зэк1э адырэ 
псэ зыпытэу дунаем тетхэм заригъ-
элъэшык1эу зэрэгъэпсыгъэр уса-
к1ом  къызэригъэлъэгъорэ ш1ык1эр 

космогоническэм, мифологием, 
джащ фэдэу анахь ц1ык1у-шъок1у-
хэми, мафэ къэс къэзыуцухьэрэ 
щы1эныгъэм, псэ зыпыт ык1и зы-
пымыт дунаем къахэхыгъэ образхэр 
къызыфигъэфедэхэзэ ары: «Сибжы-
хьэ къэк1уагъ мыгъэлагъэу, гъэма-
фэр къыщыхъузэ гужъуагъэу...» – ар 
зы усэк1э сатыр (хабзэ зэрэхъугъэу, 
апэрэу зэрэщытым пае, сыдигъуи 
п1оми хъунэу, лъагэу лъап1эу гъэп-
сыгъэ), ифэмэбжьымэ зытыригъэ-
хьан ымылъэк1ыщтхэм ц1ыфым 
зызэрафигъазэрэр (илъэсым иуахъ-
тэхэр Тхьэшхом фэшъхьафк1э хэти 
фэ1орыш1эхэрэп), ау нэужым анахь 
къызэрык1о мэхьанэ зи1эу, ау ц1ы-
фым ианахь ухъумап1эу гум щыри-
1эр ылъапсэу къы1оным пае (ят1онэ-
рэ усэ сатырэр):

Сигъунджэ чэфынчъэу мэкъэнчъы,
Симыплъэу сигъунджэ сыблэчъы.
Л1ыхъужъ бзылъфыгъэм къи-

нышхо тырилъагъозэ, духовнэ 1оф 
ин дэдэу зэш1уихырэм, илъэсым 
иуахътэхэм ябырсыры зыфигъазэзэ 
ар къызыхэк1ырэр ахэмэ япхыгъэу 
агуригъэ1оным сыд фэдэ гупшысэ 
мэхьана и1эр? Ауми зэрэтек1ырэр 
гъэмафэр сыдигъуи игъом къызэ-
рэк1ощтыр, ащ ыуж итэу бжыхьэ-
ри къызэрэсыщтыр, а бжыхьэм 
л1ыхъужъ бзылъфыгъэр гузэжъ-
огъум хэтэу «зэриштэщтыр» ащ 
щэхъук1э пэк1эк1ыжьынэу щытэп, 
сыда п1омэ ар (бжыхьэр) ащк1э ау-
жырэу щыт: «Сибжыхьэ къэк1уагъ 
семыжагъэу». Зэрэшъулъэгъоу, усэ 
гупшысэм игъэпсык1э хэпш1ык1эу 
нахь зэхэлъы хъугъэ ык1и ащ да-
к1оу зэрыгъуазэхэрэр нэрылъэгъу 
шъыпкъэу къыгъэнэфагъэх. Мары 
апэрэ усэм имэхьанэ купк1 зыфэдэр: 
ежь имыгъунджэхэу бзылъфыгъэр 
арыплъэнк1э зыфэмыехэм яхьы-
л1эгъэ гумэк1-гупшыс (А. Блок «В 
чужих зеркалах отражаться»):

Удым афэдэу непэ тынапэ,
Гъунджэм теплъэжьышъ – 
тыкъимыщыжь.
Мыщ дэжьым тлъэгъу-

рэр зэпэгъэуцугъэ гупшы-
сэу идеологическэ ык1и духов-
нэ контрапунктым ишапхъэ 

лъык1эзыгъахьэрэ зык1ыныгъэм ит-
хыпхъэхэр                                къызыщылъагъохэрэр, 

нэмык1эу къэп1он хъумэ, ц1ы-
фыр шъхьасынчъэу зэщыкъоным 
щызыухъумэрэ зык1ыныгъэм фэ-
к1он зэрилъэк1ыщтыр ары. 

Сыда адэ гъунджэм ар къы-
зык1имыщырэр? Тыкъеджэ къы-
к1элъык1орэ сатырит1у усэм:

Гунахьэу тш1агъэм 
тегъэпщынапэ,
Джынэшъо теплъэр 
тфызтемыхыжь.
сыда п1омэ, гъунджэри ащ къи-

щырэри зэхэмыш1ык1ынэу зы те-
ц1элэгъэ ш1уц1э горэу хъугъэ ык1и 
ащ тыгъэм ышъо зытыриштэрэ 
теплъэр – щы1эныгъэм, гъэпсын 
1офым, гугъап1эм ашъо ыуп1ы-
ц1агъ. Ау зэк1эм гъунджэм къи-
щыгъ зыгорэм итеплъэ зыфэдагъэу 
щыгъупшэжьыгъэр. Джыри гуп-
шысэр, зэпэгъэуцугъэ ш1ык1эу 
гъэпсыгъэу, къык1элъэк1о:

Сыгу къыридзи Гугъэм 
игъунджэжъы 
Сщыгъупшэжь сш1оигъохэр 
къищыгъ.
Блэк1ыгъэр щы1эныгъэм хэ-

к1ыпэрэп, «гъатхэм къэгъагъэхэм 
зыкъызэрэзэ1уахырэм» ишэн-хаб-
зэ тегъэпсык1ыгъэу, ар тэ тыгу зэм 
къыщэжъынчы, зэм топыщэхэм 
якъызэ1эуты мэкъэшхом яхьыщы-
рэу, зэм жьыбгъэм къызыдихьыгъэ 
фабэм фэдэу ык1и ар зыдэбыбы-
рэ лъэныкъор «иджэныкъо маш1о 
зыщыпэсыгъэр» ары, нэмык1эу 
къэп1он хъумэ, ар зыдихьырэ лъэ-
ныкъор яжьэр маш1ом къызыщы-
хэк1ыгъэ ч1ып1эр ары шьхьак1эм, а 
маш1ор к1осэжьыгъэ. 

Зэкъоныгъэу Пикассо угу къэ-
зыгъэк1ырэр – ащ (сурэтыш1эм) гуп-
шысэу къыгъэлъэгъонк1э ыштагъ-
эр гъунэ шъыпкъэм нигъэсыщтыгъ 
(гущы1эм пае, зэк1эми агъэц1ы-
к1угъэр ык1и зыгу хагъэк1ыгъэр 
джыри ежь нахьи нахь лъэшыжьэу 
агъэц1ык1угъэм ык1и зыгу хагъэ-
к1ыгъэм фэгумэк1ыжьы).

Усэк1о ц1эры1охэр зэкъо-
ныгъэм         куоу хэгупшысы-
хьэхэу, ар къызыщызэхафырэ 

произведениехэр стиххэмк1э атхэу 
бэрэ къыхэк1ыгъ. Сэ къызэрэсш1о-
ш1ырэмк1э, Хъунэго Саидэ иусэ-
хэм зэкъоныгъэм икъэгъэлъэгъон 
философскэ лъэныкъуак1эхэр къы-
зэ1уехых, къин зылъэгъурэ зизэкъо 
ц1ыфым ыгу щыш1эхэрэм ахэолъ-
агъох. ЗэрэтлъэгъурэмкIэ, пэзием 
екIолIакIэу а лъэхъанэм зыдиIыгъы 
гъугъэр Саидэ ытхыгъэхэм къа-
хэщыгъ. Ащ епхыгъэ критикэу В. 
Кожиновэм и мыщ фэдэ гущыIэхэр 
бгъэпсэуалъэмэ хъущт: «стремление 
отбросить все «внешнее», обратиться 
к первородной основе поэзии [3: 192]  

Джащ фэдэу мы усак1ом прозэ 
гъэш1эгъони къы1эк1эк1ыгъ, мы-
рэущтэу къас1омэ сш1оигъуагъ, – 
тхак1ом ипрозэ ямыш1ык1эу, к1эу 
гъэпсыгъэу, зэрэтхыгъэ ш1ык1эм-
к1э ык1и имэхьанэ гъэпсык1эк1э 
психологическэу зэгъэпэшыгъэ. 
Зэк1э ахэр сэмэркъэу шъабэр к1эп-
хъагъэу сценэм къыщагъэлъагъозэ, 
геройхэр зэфэхьысыжь нэшхъэеу 
къызыфак1охэрэр ежьхэмк1э мэ-
хьанэшхо зи1э горэ зэрэч1анагъэр 
ары. Ик1эухым зэк1эми нафэ къа-
фэхъурэр геройхэм aгy икууп1эхэм 
нэрымылъэгъоу ащыхъу-щыш1эхэ-
рэр сэмэркъэум къызэрэтигъэлъэгъ-
угъэр ары.

Ежь къыдыщы1э ц1ыфхэм якъ-
эгъэлъэгъонк1э Хъунэго Саидэ ямы-
ш1ык1э ек1ол1эк1э гъэш1эгъон, 
тхак1омк1э лъэшэу 1эрыфэгъоу – 
къыхихыгъ: ащ къызэрэтигъэлъ-
эгъухэрэмк1э, унагъо я1эми, ахэр 
загъорэ «ыбгъук1э» дэхынхи алъэ-
к1ыщт, пк1эгъуалэм дихьыхыхэрэ 
«философхэри» къахэк1ых («Сэра 
гукъао зимы1эр?»), зафэмы1ажэу 
а1эк1эш1агъэхэр къыраухыинхэм 
пае телъхьэп1э зэфэшъхьафхэр 

къэзыугупшысыхэрэми уарихьы-
л1эщт, гумэк1и, гупшыси апымылъ-
эу, чэфэу уахътэр зыгъак1охэрэри 
ахэтых. («Тэтыер анахь дах»). Мэ-
хьэнэ куу к1оц1ылъ игеройхэм агу 
изытет, япсихологие зэхъок1ыгъэ 
зэрэхъухэрэм якъэгъэлъэгъонк1э 
«Нысэ» зыфи1орэ новеллэм.

КIэух гущыI.
Тхак1ор пштэмэ, ащ творчествэ 

1офш1эным ипсихологие куоу ы1э 
къыригъэхьагъ: «творчествэм фэлэ-
жьэрэ ц1ыфым къинышхоу телъымэ 
апэ итыр тхьэм къыхилъхьэрэ 1эпэ-
1эсэныгъэр зыщиухыщтыр зэри-
мыш1эрэр ары ык1и ащ ищынагъо 
ч1эк1ышъурэп. Гупшысэрэ усак1ом 
зэфихьысыжьызэ зылъыплъэгъэ 
щы1эныгъэм ишъотехьэ-шъотек1, 
сэнэхьатым фэук1оч1ыщтми, фэмы-
ук1оч1ыщтми ымыш1эу, джэнджэш 
хафэм имыжъошъхьал дэфэ.

Гузэхэш1э ушъэфыгъэхэу, ay 
щэ1эгъуаехэу щы1эныгъэм къы-
хафэхэрэм къапкъырык1ырэ ехъ-
ырэхьышэныгъэхэр арых Хъунэ-
го Саидэ прозэмк1э ытхыгъэхэм 
лъапсэ афэхъугъэхэр. Зэралъытэ 
хабзэ сюжетхэр ахэмэ ямы1э фэд: 
тхак1охэм ахэр къамыгупшысэуи 
къысш1ош1ы. Ауми ахэр «шъып-
къэк1э» аштэх, уямыхъырэхъы-
шэжьэу пш1ошъы мэхъух, щы1э-
ныгъэм «къыхэк1ыхи» тхылъым 
инэк1убгъохэм къарыхьагъэхэу 
къыпщэхъух. Иусэхэм афэмыдэу, 
Хъунэго Саидэ ипрозэ сэмэркъэ-
ур къебэк1ы, ащи къыщымыуцоу 
шъхьэихыгъэ лакъырдыми лъэ1э-
сы, ау ащ джэгъогъу нэшанэ хэлъэу 
е дыджэу щытэп – щхэнэу ык1и а 
охътэ дэдэм т1эк1у уегъэчэфынчъэ-
ми, гъэсэпэтхыдэх. 

